
Shantidharmakritam Agni Stotram

ஶாந்தித⁴ர்மக்ரு’தம் அக்³நிஸ்தோத்ரம்

கர்தவ்யோऽத்ர மயா ஸோऽயம் த⁴ர்மோऽத்ர ப்ரத²மோ மம ।
விசார்யேத்த²ம் ஸ மதிமாந் வஹ்ரிஸ்தோத்ரம் ஜகௌ³ ததா³॥ 21॥
ஶரணம் பாவகம் க³த்வா த்வேகசித்த:ஸ்தவம் வ்யதா⁴த் ।
“ௐ நமோऽநந்தஶக்த்யுக்³ரஶக்த்யாத்மநே ஹரே: ப்ரபோ: ⁴ ॥ 22॥
ௐ நம:ஸர்வலோகாநாம் மக²ஸாத⁴நமூர்தயே ।
ஏகத்³விபஞ்சதி⁴ஷ்ட்யாய ராஜஸூயே ஷடா³த்மநே ॥ 23॥
ப்ரத்யக்ஷதே³வரூபாய நமஸ்தே தே³வவ்ரு’த்தயே ।
ஸர்வவர்ஷ்மவதாம் ஶுக்ரரூபாய ப³லிநே நம:॥ 24॥
த்வம் முக²ம் ஸர்வதே³வாநாமீஶ்வராணாம் ஹரேரபி ।
த்வம் பாக:ஸர்வபூ⁴தாநாமந்நாநாம் ரஸிநாம் ததா²॥ 25॥
ஹுதம் ஹவிர்ப⁴க்ஷயँஸ்த்வம் மேக⁴த்வாய கரோஷி வை ।
வ்ரு’ஷ்டிரூபம் து தத்³பூ⁴த்வௌஷதி⁴வ்ராதாந் ப்ரபுஷ்யதி ॥ 26॥
தத்ப²லாத்³யைர்பூ⁴தவாஸா:ஸுக²ம் ஜீவந்தி ஜந்தவ: ।
தத்ஸமித்³பி⁴ர்ஜநா யஜ்ஞாந் ப்ரகுர்வந்தி ஸுரா அபி ॥ 27॥
தை³த்யாஶ்ச ராக்ஷஸாஶ்சாபி த்வதா³தா⁴ரா விபா⁴வஸோ ।
ஜராயுஜாஶ்சாண்ட³ஜாஶ்ச ஸ்வேத³ஜா பூ⁴மிஜா அபி ॥ 28॥
ஆப்யாயந்தே த்வயா ஸர்வே ஸம்வ்ரு’த்⁴யந்தே த்வயாऽநல ।
ஸம்ரக்ஷ்யந்தே த்வயா ஸர்வே ததா² மாம் பரிரக்ஷய ॥ 29॥
தே³வேஷு தைஜஸத்த்வம் வை காந்தி ஸித்³தே⁴ஷு வை ப⁴வாந் ।
விஷம் நாகே³ஷு சாஸ்ஸே த்வம் வாயுபா⁴க:³ பதத்ரிஷு ॥ 30॥
மநுஜேஷு பஶுபக்ஷிக³ணே க்ரோதோ⁴ ப⁴வாநபி ।
அவஷ்டம்ப⁴ஶ்ச தருஷு காடி²ந்யம் த்வம் க்ஷிதாவபி ॥ 31॥
ஜலே த்³ரவோ ப⁴வாநேவ ஜவோ ப⁴வாந் ஹி வாயுஷு ।

வ்யாபகஸ்த்வம் நப⁴ஸ்யேவ ஸர்வம்பூ⁴தாந்தரஸ்தி²த:॥ 32॥
த்வமேகஸ்த்ரிவித⁴ஶ்சாப்யஷ்டதா⁴ ஸஹஸ்ரதா⁴பி ச ।
ஸ்வாஹாஸ்வதா⁴தி³பி⁴ர்போ⁴க்தா ஹவ்யகவ்யஸ்ய வை ப⁴வாந் ॥ 33॥
ஹேதிஷ்வாபி ப⁴வாநேவ தா⁴ராஸு ஸம்விராஜதே ।
ஜாதவேதோ³ நமஸ்துப்⁴யம் பிங்கா³க்ஷ தே நமோऽஸ்து ச ॥ 34॥
ஹுதாஶந நமஸ்தேऽஸ்து நமஸ்தே ஹவ்யவாஹந ।
பாவகாऽத்³ய நமஸ்தேऽஸ்து நமஸ்தே விஶ்வபாவக ॥ 35॥
பாககர்தர்நமஸ்தேऽஸ்து போஷ்டஸ்தே ச நமோ நம: ।
த்வம் ஜ்யோதிஸ்த்வம் மஹாதி³த்யோ விபா⁴வஸோ நமோऽஸ்து தே ॥ 36॥
ஹிரண்யரேதா வஹ்நிஸ்த்வம் ஸப்தஜிஹ்வ நமோऽஸ்து தே ।
இதிஶ்ரீலக்ஷ்மீநாராயணீயஸம்ஹிதாயா:த்³வாபரயுக³ஸந்தாநாத்மகஸ்ய த்ரு’தீயக²ண்டே³

158-அத்⁴யாயாந்தர்க³தம் ஶாந்தித⁴ர்மக்ரு’தம் அக்³நிஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 3। அத்⁴யாய 158/21-36॥

